
Dili, 19 Dezembru 2025

KOMUNIKADU EMPRENSA
PROJETU BIBLIOTEKA NASIONAL TIMOR-LESTE

Autoridade Nacional Petroleo-(ANP) hanesan instituisaun tutelada ba Ministériu Petréleo no
Recursos Minerais (MPRM), nudar instituisaun publika ida ne'ebé responsavel ba jestaun no
regula atividade petréleu iha area Timor-Leste.

Nudar regulador, ANP supervisiona operador sira hodi bele realiza Kompromisu Kontetidu Lokal
(Local Content Commitment) ne’ebé mak hetan ona konkordansia iha Kontratu Fahe Produsaun
(KFP). Eni JPDA 06-105 nu’udar operador ba KFP JPDA 06-105, sei realiza kompromisu refere
liu husi fornesimentu finanseiru ba Projetu Biblioteka Nasional Timor-Leste.

Projetu Biblioteka Nasiondl hanesan kompromisu ne’ebé pendenti iha tinan barak no foin bele
realiza iha tinan ida ne’e liu husi esforsu koletivu husi entidades no instituisaun relevantes hanesan
Secretario de Estado da Arte e Cultura (SEAC), Ministerio das Obras Publicas (MOP), Agéncia
Desenvolvimento Nacional (ADN), Comissao Nacional do Aprovisionamento (CNA), Eni JPDA
06-105, no ANP.

Ho aprovasaun husi Steering Committee ba projetu Bibilioteka Nasional, prosesu ba konkursu
projetu Biblioteka Nasiondl hahu iha fulan Otubru 2024 no remata iha fulan Novembru 2025 no
involve avaliadores sira husi institusaun sira hanesan MOP, Eni, SEAC, no ANP.

Konkursu refere uza tipu International Competitive Bidding (ICB) ho metodolojia single stage
two-envelope procurement ne’ebé loke ba publiku iha loron 11 fulan Outubro 2024 no taka iha
loron 22 fulan Novembru 2024. Durante bid opening identifika iha kompaiiia hitu (7) ne’ebé mak
hatama sira nian proposta, kompafiia sira ne’e mak PT. Aulia Multi Sarana, Power China, GGPI-
CRBE JV, CCECC Limited, China Nuclear Industry 22nd Construction (CNI22), Sinohydro
Corporation, no CGCOC-ASUC JV.

Faze avaliasaun tékniku konklui iha loron 28 fulan Fevereiru 2025 ho rezultadu kompaifiia ha’at
(4) hosi kompaiiia hitu (7) mak passa ba faze avaliasaun proposta komersial. Kompanhia PT.
Aulia Multi Sarana ho Kompanhia Power China mak la priense rekezitus minimu avaliasaun ba
proposta tékniku. Tha prosesu avaliasaun proposta tékniku, ekipa avaliador identifika iha
konkorente ida ho naran GGPI-CRBE JV aprezenta protesta ba resultadu refere iha loron 6 fulan
Marsu 2025. Steering Committee orienta Ekipa avaliadores sira atu re-avalia fali sira nia proposta
no anunsia iha loron 28 fulan Abril 2025 katak kompafiia refere la passa ba faze avaliasaun
proposta komersial.



Kompafia ha’at (4) CGCOC-ASUC JV, China Nuclear Industry 22nd Construction (CNI22),
SinoHydro Corporation, no CCECC Limited mak pasa ba faze avaliasaun komersial. Avaliasaun
komersial hahu iha fulan Maiu 2025 no hafoin konklui avaliasaun komersial, ekipa avaliador halo
vizita ba kompafiia ha’at iha Xina iha loron 22 fulan Jullu to’o loron 4 fulan Agostu 2025 hodi
verifika no halo dilijensia hodi konfirma lol6s sira nia kapasidade no esperiénsia hodi bele ezekuta
projetu konstrusaun Biblioteka Nasional Timor-Leste ho efetivu.

Liu husi desizaun steering committee ba projetu Biblioteka Nasional Timor-Leste iha loron 7 fulan
Novembru 2025, ikus mai iha loron 11 fulan Novembru 2025, ANP nudar jestor ba projetu
Biblioteka Nasional Timor-Leste anunsia katak kompaiiia CGCOC-ASUC JV mak sai hanesan
manan nain ba konkursu refere ho valor kontratu US$ 11,733,697.96 ne’ebé maioria fundus mai
husi Eni JPDA 06 -105 ho montante US$ 10,000,000.00 no husi Estadu Timor-Leste liu husi
SEAC ho montante US$ 1,733,697.96.

Durante periodu standstill kompafiia CNI22 halo reklamasaun ba resultadu final ba konkursu
refere iha loron 14 fulan Novembru 2025 no ANP {6 resposta iha loron 10 fulan Dezembru 2025,
hodi komfirma desizaun katak CNI22 la manan iha konkursu refere. Iha loron 16 fulan Dezembru
2025, kompanhia CNI22 hato’o sira nia rekursu mai iha ANP hodi konsidera fila fali desizaun
maibe iha loron 19 fulan Dezembru 2025 konfirma fila fali katak ANP mantein nafatin desizaun
hodi avansa ho kompafiia CGCOC-ASUC JV.

Iha loron 19 fulan Dezembru 2025, ANP halo seremoénia selebrasaun kontratu ba projetu
Biblioteka Nasional hodi asina kontratu sira tuir mai:

1. Akordu Finansiamentu entre ANP ho Eni Timor-Leste.
2. Memorando de Entendimento entre ANP ho Secretario de Estado da Arte e Cultura

(SEAC).

3. Kontratu Konsultor Supervisaun Projetu Biblioteka Nasional entre ANP ho CHL-KHAIRI
IV

4. Kontratu dezefiu no konstrusaun Biblioteka Nasional Timor-Leste entre ANP ho CGCOC-
ASUC JV.

Selebrasaun refere hetan sasin husi institusaun relevantes ne’ebé mak mensiona ona iha leten.
Projetu Biblioteka Nasional sei hahu imediatamente no tentativamentu ho durasaun tinan ida ho
balun no sei remata iha tinan 2027.

Atu klarifika informasaun ruma bele kontatu direitamente ba ANP, liu hosi Sr. Estanislau Salsinha
Martins via email: estanislau.martins@anp.tl ou numeru telefone +670 73099995.

